
PENGESAHAN KEASLIAN LAPORAN

Dengan ini saya Zahidah Binti Haji Abdul Manap (UK 9418) mengaku
bahawa laporan Latihan Industri bagi kursus SOS 4299 adalah hasil usaha
saya sendiri. Segala bentuk penulisan yang terkandung dalam laporan ini
adalah merupakan pandangan dan pendapat saya yang berasaskan kepada
pengaplikasian teori dan pengalaman yang dipelajari semasa menjalani
Latihan Industri semata-mata. Fakulti Pengurusan dan Ekonomi (FPE),
KUSTEM tidak terikat dengan isi kandungan laporan tersebut.

Tandatangan

2 ”

-

Nama: Zahidah Binti Haji Abdul Manap

Tarikh: 16 November 2006

Disahkan oleh:

Penyelia KUSTEM
b/p Pengerusi Latihan Industri

Fakulti Pengurusan dan Ekonomi
KUSTEM



PENGHARGAAN

Bersyukur kehadrat llahi kerana dapat saya menyiapkan Laporan Akhir
Latihan Industri saya ini. Di kesempatan ini saya ingin mengucapkan ribuan
terima kasih kepada Puan Ismar Liza Mahani Ismail, selaku penyelia Latihan
Industri saya yang banyak membantu dan memberikan tunjuk ajar,
penerangan dan penjelasan yang mendalam untuk saya menyiapkan laporan
akhir ini.

Ucapan terima kasih juga ditujukan kepada pihak Kastam Ipoh Perak yang
telah memberi peluang kepada saya untuk menjalani Latihan Industri di
sana selama 12 minggu. Ini membolehkan saya memperolehi sedikit
pengalaman bekerja serta membolehkan saya mengaplikasikan apa yang
telah saya pelajari di dalam dewan kuliah kepada bidang pekerjaan.
Penghargaan saya tujukan kepada Encik Mohd Jamil Bin Abd. Majid selaku
Penolong Kanan Pengarah Kastam, Bahagian Pengurusan kerana beliau
banyak memberikan tunjuk ajar kepada saya sepanjang saya menjalani
Latihan Industri di Kastam Ipoh.

Tidak dilupakan Penolong Penguasa Kastam Cawangan Pentadbiran Am
dan Personel, Norhayati Binti Saharuddin, selaku penyelia industri saya di
Jabatan Kastam kerana sudi meluangkan masa memberi tunjuk ajar dan
penjelasan dengan lebih mendalam mengenai fungsi sebenar Jabatan
Kastam. Tidak dilupakan juga, Encik Mohamed Ramlee Bin Abu Rashid yang
sentiasa mendekati saya untuk megetahui lebih mendalam setiap
permasalahan yang saya hadapi dan sering menjawab persoalan saya yang
berkaitan dengan Jabatan Kastam. Di samping itu, ribuan terima kasih juga
ditujukan kepada semua kakitangan Bahagian Pengurusan, Bahagian Media
dan Bahagian Cukai Dalaman yang sentiasa memberikan kerjasama kepada
saya sepanjang menjalani Latihan Industri.

Akhir sekali, ribuan terima kasih diucapkan kepada ibu bapa dan keluarga
saya yang memberikan bantuan kewangan dan sokongan moral kepada
saya sepanjang menjalani Latihan Industri ini. Tanpa mereka mungkin tidak
dapat saya menjalani Latihan Industri saya ini.

Sekian, terima kasih.

RINGKASAN EKSEKUTIF

Latihan Industri selama 12 minggu diadakan untuk mendedahkan pelatih
kepada alam pekerjaan sebenar yang bakal ditempuhi setelah bergraduat.
Latihan Industri ini juga memberikan segala pengetahuan dan pengalaman
yang amat berguna kepada pelatih apabila menempuh alam pekerjaan yang
sebenar.

Di samping itu, Latihan Industri bertujuan membolehkan pelatih
mengaplikasikan apa yang dipelajari di universiti sewaktu pelatih menjalani
Latihan Industri. Pelatih juga dapat belajar cara pentadbiran dan pengurusan,
mengenal pasti sistem-sistem yang dijalankan di tempat Latihan Industri dan
juga permasalahan yang dapat dilihat semasa menjalani Latihan Industri.
Pelatih juga boleh mengemukakan beberapa cadangan penyelesaian dalam
laporan Latihan Industri yang dibuat selepas tamat tempoh menjalani Latihan
Industri. Kemungkinan cadangan penyelesaian yang diutarakan oleh pelatih
di dalam Laporan Latihan Industri benar-benar berguna.

Sepanjang menjalani Latihan Industri pelatih dikehendaki bergaul atau
berkomunikasi dengan pelbagai pihak seperti pekerja atau pelanggan
kepada organisasi tersebut. Latihan Industri ini memperlihatkan sejauhmana
tahap komunikasi pelatih dengan pegawai, pekerja serta pihak pelanggan
organisasi. Ini akan membina keyakinan pelatih untuk berkomunikasi dengan
orang ramai dan pendedahan awal kepada pelatih untuk menghadapi alam
pekerjaan yang sebenar nanti.

Organisasi yang dipilih pelatih untuk menjalani Latihan Industri adalah di
Jabatan Kastam Ipoh Negeri Perak, bertempat di Wisma Kastam di Jalan
Kinta, Off Jalan Tun Abdul Razak, Ipoh. Di sini pelatih dapat mengetahui
fungsi sebenar Jabatan Kastam dan tugas sebenarnya kepada negara.
Banyak pengalaman yang dapat ditimba oleh pelatih sepanjang menjalani
Latihan Industri di Jabatan Kastam Ipoh Perak.



